
[I-Qorti;

Rat i¢-Citazzjoni pprezentata fil-31 ta’ Ottubru 2005 i
permezz tieghu l-attur espona bir-rispett:

Ili I-kontendenti zzewgu nhar il-5 ta’ Mejju’ 2001 fil-knisja
ta’ Santa Marija taz-zelliega tal-Gharghur, kif jidher mill-
anness certifikat mmarkat bhala Dok. NCDB;

llli I-kunsens tal-kontendenti kien vizzjat b’difett serju ta’
diskrezzjoni tal-gudizzju fuq il-hajja mizzewga, jew fuq id-

! Bdigriet tat-8 ta’ Frar 2011 il-kelma ‘Mejju’ giet korretta u sostitwita bil-kelma
‘Marzu’.

drittijiet u d-dmirijiet essenzjali taghha, jew b’anomalija
psikologika serja li taghmilha impossibli ghal dik il-parti li
taqdi |-obbligazzjonijiet essenzjali taz-zwie§ bi ksur tal-
Artikolu 19(1)(d) tal-Kap. 255 tal-Ligijiet ta’ Malta;

llli I-kunsens tal-partijiet jew wiehed minnhom, inkiseb bl-
eskluzjoni pozittiva taz-zwied innifsu jew ta’ xi wiehed jew
aktar mill-elementi essenzjali tal-hajja mizzewga bi ksur
tal-Artikolu 19 (1)(f) tal-Kapitolu 255 tal-Ligijiet ta’ Malta;

[lli I-kunsens tal-partijiet jew wiehed minnhom, inkiseb
meta wahda mill-partijiet rabtet il-kunsens taghha ma’
kundizzjoni i tirreferi ghal futur bi ksur tal-Artikolu 19
(1)(g) tal-Kapitolu 255 tal-Ligijiet ta’ Malta;

lIli wahda mill-partijiet irrifjutat tikkonsma z-zwieg bi ksur
tal-Artikolu 19 A (1) tal-Kapitolu 255 tal-Ligijiet ta’ Malta;

Tghid ghalhekk il-konvenuta ghaliex m’ghandhiex din I-
Onorabbli Qorti:

1. Tiddikjara null u bla effett ghall-finijiet u effetti
kollha tal-ligi z-zwied bejn il-kontendenti ghar-ragunijiet
suesposti, jew ghal xi wahda jew aktar minn dawk ir-
ragunijiet skond I-Artikolu 19 (1) (d), (f), (g) u 19 A (1) tal-
Kap. 255 tal-Ligijiet ta’ Malta.

Bl-ispejjez kontra I-konvenuta ingunta in subizzjoni.
Rat il-lista tax-xhieda.

Rat in-nota tal-e¢cezzjonijiet tal-konvenuta, pprezentata
fit-13 ta’ Marzu 2006, li permezz taghha eécepiet:

1. Hija m’hijiex ser tikkontesta t-talbiet attri¢i kif
dedotti, salv fejn indikat fl-affidavit taghha illi ser jigi
pprezentat wara li l-attur iressaq il-provi tieghu, stante illi
z-zwieg taghha kien vizzjat b’diversi vizzji tal-kunsens, u
dan peress illi f'dan Il-istadju hija ma tafx dwar il-fatti illi ser
jissostanzjaw it-talbiet attrici;

2. Salv e¢cezzjonijiet ulterjuri jekk ikun il-kaz.

Rat il-lista tax-xhieda.
Rat Il-atti processwali.
Rat I-affidavits tal-partijiet u semghethom in kontro-ezami;

Rat il-verbal tas-seduta tat-2 ta’ Lulju 2010 illi permezz
tieghu il-kawza thalliet ghas-sentenza.

Ikkunsidrat;

[lli I-attur ged jitlob l-annullament taz-zwieg kontrattat bejn
il-partijiet fil-2001 bazi tal-artikolu 19 (1) (d), (f) u (g) tal-
Kap 255 tal-Ligijiet ta’ Malta. Il-konvenuta taqgbel illi z-
zwieg ghandu jkun dikjarat null izda ghal ragunijiet
imputabbli lill-attur; izda kif dejjem irritenew il-Qrati Maltin:
“F'materja ta’ zwieg illi huwa ta’ ordni pubbliku, ma tistax
taghmilha daqshekk facli li parti tirrepeti kliem il-ligi u I-
parti I-ohra tammetti u b’hekk jirrendu z-zwieg annullabbli
bl-iktar mod facli u espedjenti. Hawn ma ahniex fil-kamp
ta’ kreditu likwidu jew responsabbilta’ ta’ xi kollizjoni imma
fkamp I-iktar delikat u serju u |-Qorti ma tistax thalli nies li
kappriccozament wara xi zmien ta’ zwieg jiddeciedu illi
kellhom nuqqas ta’ diskrezzjoni fuq iz-zwieg u meta
jkollhom siehba jew sieheb iehor jergghu jakkwistaw
malajr din id-diskrezzjoni u jsiru maturi. Fejn jirrizultaw
verament ragunijiet ghall-annullament tieghu I-istess
zwieg ghandu jigi annullat pero’ dan ma ghandux ikun
sabiex jigu akkomodati I-kapric¢i ta’ dak jew l-iehor.
Ghalhekk il-kawzali ghall-annullament ghandha firrizulta
Cara u minghajr dubju.” (“Anna Tonna vs Alexander
Tonna” deciza mill-Qorti tal-Appell fis-6 ta’ Novembru,
1991).

[lli I-artikoli ¢itati mill-attur jirrigwardaw:

19 (1) (d) — vizzju tal-kunsens ta’ xi parti li jkun b’difett
serju ta’ diskrezzjoni fuq il-hajja mizzewga jew fuq id-
drittijiet u dmirijiet essenzjali taghha jew b’anomalija serja
psikologika li taghmilha impossibbli li dik il-parti tagdi I-
obbligazzjonijiet essenzjali taz-zwieg;

19 (1) (f) — li I-kunsens ta’ xi parti jkun inkiseb b’eskluzjoni
pozittiva taz-zwieg jew xi element essenzjali tieghu, jew
tad-dritt ghall-att taz-zwieg.

19 (1) (g) — li I-kkunsens kien marbut ma’ kundizzjoni illi
tirreferi ghall-futur.

llli kif galet il-Qorti tal-Appell fil-kawza “Joseph Zammit
vs Bernardette Zammit” (deciza fis-27 ta’ Jannar, 2006):

“Irid mill-ewwel jigi senjalat principju fundamentali fil-ligi
Civili u ¢joe’ li z-zwieg bejn il-kontendenti ghandu jkun
prezunt i jkun wiehed validu. Ghalhekk huwa dover
assolut ta’ kull parti fil-kawza li taghmel prova sodisfacenti
tal-allegazzjonijet rispettivi taghha dwar [-allegazzjoni u
¢joe’ li z-zwieg huwa null ghaliex I-oneru tal-prova huwa
dejjem fuq spallejn min jallega.

Is-sub-inc¢iz (d) fuq imsemmi jsemmi wkoll li z-zwieg ikun
null jekk ikun affettwat b’anomalija psikologika serja u
taghmilha impossibbli ghal dik il-parti |i taqdi |-
obbligazzjonijiet essenzjali taz-zwieq. Ta’ min jenfasizza
hawn li I-ligi taghna ftirrikjedi li I-anomalija psikologika tkun
tali li taghmilha impossibbli u mhux semplicement difficli li
wiehed jaqdi l-obbligazzjonijet essenzjali taz-zwieg jew
inkella li jassumi I-istess obbligazzjonijiet essenzjali taz-
zZwieqg.

Rigward id-dispozizzjoni kontenuta fis-sub-inc¢iz (f) fuq
imsemmi biex dan id-difett ikun jirrizulta jkun jehtieg i jigi
ppruvat sodisfacentement li z-zewg partijiet jew wahda
minnhom fil-mument ta’ I-ghoti tal-kunsens matrimonijali
tkun eskludiet iz-zwieg innifsu jew eskludiet element
essenzjali tal-hajja mizzewga jew id-dritt ghall-att taz-
zwieg u din l-eskluzjoni tkun saret b’att pozittiv tal-volonta’
ta’ dik il-parti. Huwa evidenti li din id-dispozizzjoni
tirravviza sitwazzjoni ta’ simulazzjoni u ghandu jigi
enfasizzat li nullita’ ta’ zwieg bazata fuq il-kawzali ta’
simulazzjoni proprjament tkun teskludi kawzali bazata fuq
nullita’ ta’ zwieg minhabba nuqqas ta’ eskluzjoni ta’
gudizzju. L-inkompatibbilta’ bejn dawn iz-zewg kawzali

tohrog mill-fatt li n-nuqqas ta’ diskrezzjoni ta’ gudizzju
timplika inkapacita’ li wiehed jaghraf, jithem u jirrifletti
filwaqt li I-kawzali tas-simulazzjoni tehtieg Ii jkun hemm tali
kapacita’ intelletwali, proprju [-att pozittiv tal-volonta’ li
Jwassal ghas-simulazzjoni, totali jew parzjali. ”

llli fil-kkawza “Nicholas Agius vs Rita Agius” (deciza fil-
25 ta’ Mejju, 1995) intqal illi: “B’difett serju ta’ diskrezzjoni
tal-qudizzju I-legislatur ma riedx ifisser semplicement
kwalsiasi stat ta’ immaturita’; li parti jew I|-ohra fiz-zwied
tista’ tkun fiha fil-mument Ii jinghata I-kunsens reciproku.
Li kieku |-legislatur irrikieda maturita’ shiha u perfetta ftit
Jew a dirittura ebda zwieg ma kien ikun validu. In-nuggas
ta’ discretio judicii hu kuncett gquridiku intrinsikament
marbut mal-kapacita’ ta’ parti jew ohra fiz-zwieg li taghti |-
kunsens liberu u xjenti taghha ghar-rabta taz-zwieq.”
F'dan is-sens gew decizi wkoll il-kawzi “Angela Spiteri
vs Joseph Spiteri” (4 ta’ Novembru, 1994), “Robert
Attard vs Josephine Attard” (18 ta’ Ottubru, 1995) u
“Janet Portelli vs Victor Portelli” (14 ta’ Awissu, 1995).

llli fil-kawza fl-ismijiet “Mario Mizzi vs Maris Mizzi” (15
ta’ Novembru, 2005) il-Qorti tal-Appell ukoll galet li: “Biex
ikun hemm in-nuqqas jew difett serju ta’ diskrezzjoni ta’
gudizzju jrid ikun hemm I-inkapacita’ psikika jew
kostituzzjonali  (mhux  necessarjament  anomalija
psikologika fis-sens mediku) li wiehed jaghraf u jirrifletti
Jjew li jiddeciedi liberament (jigifieri minghajr impulsi nterni
li jkunu nehhew il-liberta’ ta’ I-ghazla tal-persuna li tkun)
fuq l-oggett tal-kunsens matrimonjali.”

llli huwa c¢ar ghall-Qorti li I-partijiet kellhom problemi
personali ta’ ¢ertu portata meta ltaqghu ta’ eta’ zghira
specjalment l-attur li kien jghix ma’ missieru wara s-
separazzjoni tal-genituri tieghu li kienet trawmatika ghalih
ukoll. Beda jixrob wara li spic¢a mkec¢¢i minn missieru u
ghalhekk iz-zwieg ghalih kien ta’ rifugju. Jidher li anke
kien gie aggredit serjament minn missieru u dan kien
wassal lil ommu biex litteralment tahrab mid-dar. Kollox
ma’ kollox il-Qorti wara li semghet il-partijiet thoss illi I-
konvenuta ghandha ragun tghid li z-zwieg ghandu jigi

annullat ghal ragunijiet imputabbli lill-attur ai termini tas-
sub-in¢iz (d) fug imsemmi.

Ghalhekk il-Qorti tiddeciedi din il-kawza billi tilga’ t-
talba attrici u tiddikjara null iz-zwieg celebrat bejn il-
partjiet fil-5 ta’ Mejju® 2001;

Spejjez ikunu bla taxxa bejn il-kontendenti.

Mogqgrija.

< Sentenza Finali >

2 B’digriet tat-8 ta’ Frar 2011 il-kelma ‘Mejju’ giet korretta u sostitwita bil-kelma
‘Marzu’.

